
ئافرەت تایبەتمەندی وردبینانەی لە بواری ئابووری هەیە
بەشداری پێكردنی لە كەرتی تایبەت
 بە پێویست دەزاندرێ

ش������ارەزایانی بواری ئابووری پێیانوایە بەو پێیەی ئافرەت ماڵ بەڕێوە دەبات، بیرۆكەش������ی لە بواری 
ئابووریدا لە هی پیاو زۆر وردترە. بۆ ئەوەی ئافرەت رۆڵی خۆی ببینێت لە پرۆسەی گەشەپێدانی 
ئابووری - كۆمەڵایەتی و بەش������داری پێ بكرێت لە قۆناغەكانی دابەشین و بە بازاڕكردن، 
پێویس������تە ئافرەت بۆ رۆڵ������ە جیاوازەكانی خانەوادەیی و ئاب������ووری و كۆمەڵایەتی و 
رۆش������نبیری و سیاس������ی ئامادە بكرێت. بۆیە بە جەختكردنەوە لەوەی كە ئافرەت 
چالاكیی ئابوورییانە ئەنجام دەدات، پێویس������تە جێگەی گرنگیدانی حكومەت و 

كەرتی تایبەت و رێكخراوە ناحكوومییەكان بێت.

توماس ئێكمان بەرپرس������ی )تیلییە تڤۆ( لە س������وید، سەرۆكایەتی كۆمپانیایەك 
دەكات كە بە ش������ێوەیەكی یەكس������ان لە ئافرەت و پیاو پێكهاتووە، واتە 50%ی ژن و 
50%ی پی������اون. توماس رایوایە: ڕاگرتنی ئەو یەكس������انییە پێوەندییەكی توندی بە 
بیروباوەڕی بەرپرس������ەكانەوە هەیە، هاوكات دەڵێت: »نابێت قوڕی كۆن بش������ێلینەوە و 
خەتاكە بخەینە ملی ئەوەی كەوا ئەو حاڵەی ئێستا خەتای رابردووە، بەڵكو دەبێت بیروباوەڕی 
خۆت بگۆڕیت و پێش������ی بخەیت«. سەبارەت بە دابەش������كردنی فیفتی بە فیفتی رەگەزی لە 
ناوەندەكانی كاردا، دەڵێت: »مەرج نییە فیفتی بە فیفتی یەكلاكەرەوەی هەموو كێش������ەكان بێت، 
ب������ەڵام بۆ ئێم������ە كارێكی باش بوو بۆ راگرتنی فرەلایەن������ی و دەوڵەمەندكردنی گفتوگۆكان كە 

دەرئەنجامەكەی ئەوەیە بڕیاری باشتر دەدەین«.
مامۆستای زانكۆ و ئابووریناس د. عەبدلڕەزاق عوسمان ناوەندەیی، لە دەستپێكی قسەكانیدا 
هێما ب������ۆ ئەوە دەكات كە »زۆر جار مەحكوومكردنی كاپیتالیزم، تەنیا لە خراپ نیش������اندانی 
مێژوویەكەیەت������ی«، هاوكات دەڵێت: »بەدبەختانەی������ی و دابەزاندنی مەنزڵگای ئافرەت بابەتێكە 
جێگای تێڕامان و س������ەرنجدانە لە كاپیتالیزمدا. زۆرێك وا دەڕوانن كە منداڵان و ئافرەتان قوربانیی 
ئەو سیس������تەمەن و لە ڕێگەی شۆڕشی پیشەسازی ئیس������تغلال كراون، كە ئەوە هەڵەیەكی گەورەیە و 
م������ن لەگەڵ ئەو ڕایەدا نی������م، بەڵكو بەرەوپێش چوون������ی تەكنەلۆژیایە كە وای كردووە 
خواس������تەكانی ئافرەتان زیاتر و باش������تر ب������ن و بە دەرخس������تنی تواناكانیان لە 
بازاڕدا هەروەك پرۆفیس������ۆر تریولیان لە كتێبەكەی خۆی )رۆژە خوش������ە 
رابردووەكان«The good old days«( نووسیویەتی: » ئافرەت 
كاتێك چووە سەر كاروكارخانە باشترین شتی ژیانی لەدەست دا، بەڵام 
س������ەربەخۆیی بەدەس������ت هێنا. ئەو پارەیەی كە بە دەستیان دەهێنا، 

خۆیان خاوەنداری بوون.«
د. عەبدلڕەزاق رایوایە »ئافرەتانی كوردس������تان لە ژینگەیەكی 

تێك������ەڵاو دەژین كە ڕووبەڕووی كۆمەڵێ������ك بەرەنگاربوونەوە 
بوونەتەوە، بەتایبەتی ل������ە ڕوانگەی ئابووری و 

سیاسی، هەروەها بەهۆی بەكارهێنانی 

پێویستە پیاوان ئەوەیان لەبەر 
چاو بێت كە بە درێژایی مێژووی 

مرۆڤایەتی ژنان بەڕێوەبەری 
ماڵ بوون و دەزانن چۆن هەنگاو 

هەڵبگرن بۆ ئەوەی ئابووری 
خێزان بەرەو پێش ببەن

ژنان هەموو كات وەكو كەسی 
دووەم و كاركەری ماڵ و 
بە خێوكەر و خزمەتكار 

بەكارهێندراون، ئەم كەلتوورەش 
بواری دابینكردنی ئابووری ماڵی 

خستووەتە ئەستۆی پیاو و 
گوشاری لەسەر دروست كردووە

ئافرەت لە تەمەنێكی زۆر 
كەمەوە فێری بەڕێوبردن و 
ئیدارەكردنی ماڵ و خێزان 

دەبێت، ئەو ئەركەشی لەوانەیە 
لە كاری فەرمانگەیەك قورستر 

بێت. چونكە ئەركی ماڵ لە 
بەخێوكردنی منداڵ و پیاو، 

خۆڕاگری و تەحەمولی دەوێت، 
بەڵام فەرمانگە جیاوازە و بە 

گوێرەی یاسا و رێنماییەكان كار 
دەكا

گوڵان: كۆمەڵایەتی

توندوتی������ژی و نەبوونی ئاس������ایش و كۆچكردنی ناچاری، لەگەڵ 
تەحەددیەكانی كۆمەڵایەتی وەك ه������ەژاری و بێكاری، هەموویان 
دەست لەناودەست بوونەتە هۆكار بۆ تەسككردنەوەی رۆڵی ئابووری 
ئافرەتی كوردستان. ئەمەش وادەخوازێت چاوپێخشاندنەوەیەك بكرێت 
بە ئاڕاستەكانی پلاندانان لە داڕشتنی سیاسەت و پرۆگرامەكان و 
و داڕشتنی بودجەی گش������تی دەوڵەت بە ئاڕاستەی خستنە ناوی 
جۆرایەت������ی كۆمەڵایەتی بۆ هاندانی رۆڵی هاوبەش������ێكی نوێ  لە 
گەشەپێدانی ئابووری كوردستان و بەشداری كارپێكردنی سەرەكی 
لەگەڵ پیاوان لە پرۆس������ەی دووبارە ئاوەدانكردنەوەو چاكس������ازی 
و پاراس������تنی لە تەنگەژەكان. وتیش������ی: »لە ماوەی دوو دەیەی 
ڕابردوو ژمارەی دانیشتووانی كوردستان بە زیاتر لە دووجار زیادی 
كردووە و رێژەی گەشەی ساڵانەی دانیشتوان 3.3% بە ئاڕاستەی 
كەمبوونەوەی������ە، بە هۆی زیادبوونی ڕێ������ژەی كۆچكردنی دەرەكی 
و كەمبوون������ەوەی ڕێژەی منداڵبوون لە دوای س������اڵی 2007�ەوە، 
پێكهاتەی جۆرەكی دانیش������تووان لە كوردستان لاربوونەوەی بۆ لای 

پیاوان سازكردووە.
ئەو ئابووریناس������ە جەختی ل������ەوە كردەوە ك������ە »زۆریی رێژەی 
بەشداریی ئافرەت لە كۆی گشتی چینی بەرهەمهێن، ڕەنگدانەوەی 
ئەوەیە كەوا قەبارەی بەرپرسیاریەتی هەڵگرتنی ئافرەتان لە تەمەنی 
كاركردنیان بە ئاڕاستەی هاندانی بەشداربوونیانە لە چالاكییەكانی 
ئابووری هاوش������ان لەگەڵ پیاوان، ئەم ئاڕاستەیەش وا لە حكومەت 
و دانەران������ی سیاس������ەتی بەگەڕخس������تن دەكات، كەوا هەڵس������ن بە 
دۆزینەوەی هەلی كاری زیاتر و رەخس������اندنی كەشو هەوای كار و 
داڕشتنی یاسای تایبەت بە ئافرەتان و پاراستنی مافی كاركردنیان 
و خانەنشینی و كار و دەستەبەری كۆمەڵایەتی لە هەردوو كەرتی 
تایبەت و گشتی. وتیشی: »لە ئاستی جیهاندا بەشداری ئافرەت 
لە چالاكییە ئابوورییەكاندا بە ش������ێوەیەكی بەرچاو زیادی كردووە، 
ب������ۆ نموونە ئاف������رەت زیاتر لە چارەگی هێ������زی كاری ئەمریكای 
ناوەڕاس������ت و نیوەی ئەمریكای باش������وور پێكدێنێت. بەڵام رێژەی 
بەش������داری ئافرەت لە ئابووری كوردس������تان، 18% لە ساڵی 2012 
بۆ 2013 بە بەراورد لەگەڵ 75،5%ی پیاوان، لە ش������ارەكان رێژەی 
بەشداری ئافرەتان ناگاتە 14،8%ی كۆی گشتی بۆ هەمان ساڵ 
و ئەمەش دوو راس������تی بنەڕەتیمان پیش������ان دەدات. یەكەم: بازاڕی 
كار لە كوردس������تان بازاڕێكی پیاوانەیە، لەگەڵ ئەوەی كە رێژەی 
ئافرەتان لە تەمەنی كاركردندا زیاترە لە رێژەی دانیشتووانی پیاو و 
پتر لە نیوەی دانیشتووانی هەرێم پێكدێنن، ئەمەش وادەكات بواری 
كاركردن زیاتر بۆ پیاوان بڕەخس������ێت و ئەوەش لە ڕوانگەی داراییەوە 
لە بەرژەوەندی پیاوان دەبێت. دووەم: بەرزبوونەوەی بەش������داریكردنی 
ئافرەت لە چالاكییەكانی ئابووری رێژەی 24،5% گوندو لادێكانە 
بە بەراورد بە بەش������دارییان لە شارەكان بە رێژەی 14،8% لە ساڵی 
2013 و بۆ خۆس������ەپاندنی بەش������داری ئافرەت������ان بەبێ كرێ  و بە 
بەلاش لە كەرتی كشتوكاڵ لەسەر ئەژمێری چالاكییەكانی بەكرێ  
لە كەرتەكانی ناكش������تووكاڵی گوندەكان بۆ خێ������زان دەگەڕێتەوە و 
رۆڵ������ە تەقلیدییەكەی خۆی بە میرات������ی كۆمەڵایەتی وەرگرتووە، 
ئەمەش وایكردووە كەوا بەردەوامی بەرزبوونەوەی رێژەی بێكاری لە 

كوردستان بە دەردەكەوێت بە تایبەتی لە چینی ئافرەت.
ئابووریناس هونەر شێخ لەنگەری سەبارەت بە هەمان پرس دەڵێت: 
»پێویستە ئەو كەلتوورە بگۆڕین كە بە بیانووی رێگرییەكانی ئایین 
رێگە نادات ژنان لە دەرەوەی ماڵ كار بكەن. خەدیجەی هاوسەری 
پێغەمب������ەر )د.خ( خۆی بازرگان بووە، ئەمەش بەڵگەیە بۆ ئەوەی 
بیسەلمێنێت كە ئیسلام رێگری كاركردنی ئافرەت لە دەرەوەی ماڵ 

نەكردووە، هەروەها پێویستە بۆ بەرزكردنەوەی ئاستی وشیاری خاوەن 
كارەكان كار بكەی������ن. تاوەكو بزانن ئافرەت ئ������ەو هێزەی تێدایە كە 
توانای ئەنجامدانی كار و پرۆژەی هەبێت. هەروەها ئافرەتان خۆیان 
پێویستە هەوڵ بدەن، بە دەرخستنی تواناكانیان ئەو كۆت و بەندانەی 
بەردەمیان بش������كێنن، ئ������ەو كەلتوورە رەت بكەن������ەوە كە ئافرەت بە 
»زەعیف������ە« ناودەبات. چونكە ئافرەت جیاوازی نییە لەگەڵ پیاو. 
دەبێت را و سەرنج و تێبینییەكانی بە هەند وەربگیرێت و سوودی لێ 
ببیندرێت، رای جیاواز و بە كۆمەڵ ئەنجامی تەندروس������ت و جوان 
دروس������ت دەكات، رۆڵی ئافرت لە هەم������وو بوارێكی ژیان گرنگی 
و تایبەتی خۆی هەیە، ئافرەت دەتوانێت بڕیاری دروس������ت و جوان 
دەربكات لە ئیدارەدانی فەرمانگەیەك، یاخود دەزگایەك، لە رووی 
ئابووریش������ەوە زۆر گرنگە رۆڵی ئافرەت لە بەرچاو بگیرێت، لەبەر 
ئەوەی ئاف������رەت پێش پیاو كەوتووە لە ئیدارەداندا، هۆكارەكەش������ی 
ئەوەیە كە ئافرەت ل������ە تەمەنێكی زۆر كەمەوە فێری بەڕێوەبردن و 
ئیدارەكردنی ماڵ و خێزان دەبێت، ئەو ئەركەش������ی لەوانەیە لە كاری 
فەرمانگەیەك قورس������تر بێت. چونكە ئەركی ماڵ لە بەخێوكردنی 
منداڵ و پیاو، خۆڕاگ������ری و تەحەمولی دەوێت، بەڵام فەرمانگە 

جیاوازە و بە گوێرەی یاسا و رێنماییەكان كار دەكا.
چالاكی ب������واری مافەكانی ئافرەت گۆڤار رزگار قس������ەكانی 
بەوە دەس������ت پێدەكات كە »كەلت������وور و داب و نەریت لە رابردوو تا 
ئێس������تاش وای لە ئافرەت كردووە كە ژێردەس������تە بێت و نەتوانێت بە 
ئاسانی لە دەرەوەی ماڵ كار بكات«. گۆڤار نەبوونی دەستەبەری 
كۆمەڵایەتی و گەرەنتی كار بە هۆكاری سەرەكی بۆ دوورەپەرێزی 
ئافرەتان لە كەرتی تایبەت و كۆمپانیا ئەهلییەكان دەزانێت، وتیشی: 
»لە كاتێكدا بازووی كاری ئافرەت بۆ بەگەڕخستن و پێشكەوتنی 
ئابووری وڵات لە پێویس������ت پێویس������ت ت������رە كۆمپانیاكانی كەرتی 
تایب������ەت بەهۆی نەبوونی متمانە و ب������ە كەم بینینی تواناكانی ژن 
لە كاركردندا، كەمترین دەرفەت بۆ ئافرەتان دەڕەخسێنن تاوەكو كار 
بكەن، لە ئێستاش������دا خراپبوونی باری ئابووری وڵات بە شێوەیەكی 
گش������تی هەلی كاركردنی س������نووردار كردووە، بە واتایەكی دیكە 
بەشێكی پیاوانیش دەرفەتی كاركردنیان لە جاران زۆر كەمتر بووە.

گوڵاڵە سەعید، خانمیكی میدیاكارە و سەركەوتن و پێشكەوتنی 
هەر كۆمەڵگەیەك، بە بەش������داری تاكەكانی ئ������ەو كۆمەڵگەیە لە 
هەم������وو بوارەكان و بەتایبەتی بە بواری ئابوورییەوە گرێ دەداتەوە، 
هاوكات دەڵێت: »ژنان هەموو كات وەكو كەسی دووەم و كاركەری 
ماڵ و بە خێوكەر و خزمەتكار بەكارهێندراون، ئەم كەلتوورەش بواری 
دابینكردنی ئابووری ماڵی خس������تووەتە ئەستۆی پیاو و گوشاری 
لەسەر دروست كردووە، تەنانەت ژنیش������ی كردووە بە كاراكتەرێكی 
بێس������وود. لەكاتێكدا ژنان بەهۆی چەندی������ن تایبەتمەندی جیاواز 
دەتوانن لە پیاوان باش������تر و بە سوودتر و زیرەكتر كار بكەن. چونكە 
دایكایەتی و س������ەبووری و ئارامی و دڵگەورەیی و روانینی جیاواز 
بۆ ژیان، لە تایبەتمەندییەكانی ژنن. هەروەها هەس������تكردنی زیاتر 
بە بەرپرسیارەتی س������یفەتی ئافرەتانە، بێگومان سەلماندووشیانە كە 
زیاتر دەتوانن خۆیان لەگەڵ هەموو بارودۆخێك بگونجێنن. هەڵبەت 
ناتوانین وا بیربكەینەوە ئەگەر لە ش������وێنێك 10 كەس كار دەكەن 5 
یان 6 یان ژن بوون ئەوا یە كسانی هەیە و ئیتر هیچ كێشەیەك نییە، 
ئەم������ە دەكرێت هەنگاوێكی باش بێت، بەڵام بە مەرجێك بیركردنەوە 
و بڕیارەكان هەمووی لە دەس������ت پیاوەكاندا نەبێت، یان بۆچوونەكان 
پیاوانە نەبێت، پێویستە پیاوان ئەوەیان لەبەر چاو بێت كە بە درێژایی 
مێ������ژووی مرۆڤایەتی ژنان بەڕێوەب������ەری ماڵ بوون و دەزانن چۆن 

هەنگاو هەڵبگرن بۆ ئەوەی ئابووری خێزان بەرەو پێش ببەن.

و راهێنان 
 و مەشق 

ی فێركاری
ی خولەكان

ان كردنەوە
ئافرەت

كانەوە بە 
 رێكخراوە

ە لای������ەن
ش������ەیەك ل

ی تەنیا پی
بۆفێر بوون

ەتییەكان 
رانە كۆمەڵای

ان لە قەی
دەربازبوونی

س������ەر بۆ 

ا راهێنان 
 خولەكاند

 بە پێویستی دەزانێت كە لە
ن. رایەكیش هەیە

ی سیاسەت 

پۆس������تی شایست

ەخەنەڕوو.

ن دەرباز 

راستە هەندێك لە خولەكان 
پیشەیین، بەڵام بەشێك لە 

ئافرەتان بۆ باشتركردنی ئاستی 
بژێوی ژیانیان پێویستیان 

بەمجۆرە خولانە هەیە، 
تەنانەت لە وڵاتانی ئەوروپاش 
رۆژانە خولی فێركاری بە هەموو 

ئاستەكانیەوە دەكرێنەوە

س������ەرەتا كۆمەڵناس ئیبراهیم حاجی زەڵمی، كە بڕوانامەی 
ماس������تەری لە بواری كۆمەڵناس������ی هەیە، ئاماژە بەوە دەكات 
ك������ە »رەگەز هی������چ پێوەرێك ب������ۆ مرۆڤەكان دانان������ێ، بەڵكو 
هەڵگری توانس������ت و ویست و پاڵنەری ناخی تاكە كە بە شوێن 
سەلماندنی ئەو خودەیە كە لە هەگبەی بوونیدایە وەك مرۆڤێك، 
بۆیە مرۆڤەكان لە ناخەوە هەڵگری ویس������ت و ئیرادە و مەزنیی 
خۆیان������ن، بەڵام زۆر جار كۆمەڵگە س������نوورداریان دەكات، واتە 
كۆمەڵێ������ك پێوەر دەهێنێتە پێش������ەوە و لەوێ������وە مرۆڤەكانی پێ 
دەپێوێ������ت، ئەگەرنا مرۆڤ بە بێ جیاوازی رەگەزی هەڵگری 
مەزنی و ئەخلاقییات و بەهای باڵای ئینسانی خۆیەتی و هەر 

ئەوەشە بەشە مەعنەوییەكەی مرۆڤ پێكدەهێنێت.«
ئەو كۆمەڵناس������ە رایوایە »كاتێ  كۆمەڵگ������ە بەها ماددی 
و پیش������ەییەكان دەكاتە پێ������وەر و خەریكی بە ماددی كردنەوەی 
مرۆڤە، بە جۆرێ لە جۆرەكان مرۆڤ لە مەعنەوییات و ئاكار 
خاڵی دەكات������ەوە. - ئاكار بەمانا فراوان������ە مرۆڤانەكەی، وەك 
ئەوەی كانت باس������ی لێوەدەكات-، ئیتر لەو كاتەدا مرۆڤ وەك 
رۆبۆتێكی لێدێت و دیسانەوە دەبێت بخرێتەوە بەردەم فێركردنەكان 
و تەڵقینكردنەكان، ل������ە كاتێكدا مەزنی و گەورەیی مرۆڤ بە 
بێ جیاوازی رەگەزی لە مرۆڤی و ئاكار و باڵایی ویس������ت 
و ئاوات������ە مرۆڤایەتییەكانیەت������ی، نەك چەن������دە لەو زمانە 
دەزان������ێ، یان چەن������د لەو خولە فێری درووم������ان بووە، یان 
ش������تی ناماقووڵی لەو شێوانە، هەر بۆیە كاتێك كۆمەڵگە 
دەیەوێ وەك بابەتێكی ماددییانە س������ەیری ئافرەت بكات، 
ئیتر س������ەرقاڵی ش������تە ماددییەكانی دەكات و لەو ویست 
و توانا و ئاكار و ئەو بەرپرس������یاریەتییە ئینس������انییەی 
كە لەهەگبەی مرۆڤبوونیدای������ە خاڵی دەكاتەوە، یان بە 
فێربوونی چەند ش������تی رووكەش������ی و ماددییەوە سەرقاڵی 
دەكات.« وتیشی: »لە راستیدا چەمكی مۆدێرن هەنگاوی 
باش������ی هەڵگرتووە بۆ دەركردنی ئافرەت ل������ە كۆمەڵێ قەید و 
بەندی كەلتوورە س������ەقەتەكانی كۆمەڵگە، بەڵام بەو پێیەی ئەو 
چەمكەش پێوەرەكانی ماددی بوون، دیس������ان نەیتوانی ئافرەت 
ئەوەی ل������ە هەگب������ەی مرۆڤبوونیدایە بیخات������ەڕوو، بۆیە ئەو 
بەرپرس������یاریەتییە مەزنەی كە لە ئەس������تۆیدایە، هێشتا رێگە و 
میكانیزمی گونجاوی نەخس������تووەتە بەردەستی ئافرەتی ئێمە، 
بۆی������ە زۆرجار ئەگ������ەر ئافرەت كەمێك بە ئ������اگا نەبێ، خۆی 

دەكاتەوە بە شمەك و كاڵا.
توێژەری كۆمەڵایەتی لەتیف حوس������ێن، سەبارەت بە هەمان 
پرس دەڵێت: »بەش������ێك لە رێكخراوەكان������ی ژنان، بەتایبەت ئەو 
رێكخراوانەی كە كار بۆ بەرزكردنەوەی تواناكانی ژنان دەكەن، 
هێن������دەی بیر لە جێبەجێكردنی پڕۆژەكەیان دەكەنەوە، نیو هێندە 
گرنگی بە كوالێتی ئەو خول و وۆركش������ۆپانە نادەن كە بە ناوی 
بەهێزكردن������ی تواناكانی ژنان دەیكەنەوە، كردنەوە و چالاكی لەو 
جۆرانە ب������ۆ ئافرەتان بایەخی هەیە و گرنگە، بەڵام دەش������بێت 
بزانرێت كە تا چەند بەش������داربووەكانی س������وود لە پڕۆژەكەیان 
وەردەگ������رن و تا چەن������د دەتوانن توانا و هێ������زی كاركردنیان لە 

شوێنی تایبەتی خۆی بەكار بهێنین.«
لەتیف پێداگری لە س������ەر ئەوە دەكات كە »لەس������ەر ئەرزی 

واقیع تا ئێستا ئەوە نەسەلمێندراوە كە خول و وۆركشۆپی تایبەت 
بە ژنان زۆربەیان بۆ مەبەس������تی م������اددی و نواندنی چالاكی 
رووكەش������ییە، هەر بۆیە نەتوانراوە لە دەرئەنجامی ئەو خولانەوە 
ئافرەتان تواناكانی خۆیان زیاتر نیشان بدەن.« وتیشی: »نابێت 
چالاكی و هەوڵی ئەو رێكخراوانە نادیدە بگرین، كە شێلگیرانە 
بۆ بەرزكردنەوەی ئاس������تی تواناكانی ئافرەت كار دەكەن. هێشتا 
رێكخراوەكان������ی ئافرەتان كاری زۆرتری������ان لەبەردەمدا ماوە، بۆ 
ئەوەی هەر هەوڵێك ئامانجی خۆیان بپێكن«. نموونەش������ی بەوە 
هێناوە كە »هێش������تا كاركردن لە س������ەر ئەقڵی پیاوس������الاری و 
ژن ب������ە زەعیفە لە قەڵەمدان، كارێكی زۆر پێویس������تە، چونكە 
پێش������كەوتنێكی بەرچاو ل������ەو بوارەدا بەدی ناك������رێ، بۆیە تا 
ئێس������تاش رەگەزی مێینە لە ناو بڕیاری سیاس������ی و شوێن و 
جومگە گرنگەكانی دەس������ەڵات بوونیان نییە و ناتوانن خاوەنی 
بڕیاری راستەقینەی خۆیان بن، راستە گۆڕانكاری روویداوە و 
ئافرەتان لە ئاستێك لە سەركردایەتی حزبەكاندا دەبیندرێن، بەڵام 
بوونیان زیاتر بۆ میكیاژكردنی حزبەكانیانە و وەك پێویست رۆڵ 
و پێگەیاندن نییە، بۆیە زۆر گرنگە كە رێكخراوەكانی مەدەنی 

ئەركی راستەقینە و توانای ئافرەتان بسەلمێنن«. 
فەزیلە شۆڕش بەرپرسی ئۆفیسی یەكێتی ئافرەتانی كوردستان 
لە ئەورووپا، س������ەرەتا باسی ئەوە دەكات كە قۆرخكردنی پۆستە 
باڵاكانی دەس������ەڵاتی كوردی هیچ كاتێك بەخواس������تی ئافرەت 
نەبووە، بەڵكو هۆكارگەلێك ئافرەتی دوور خس������تۆتەوە و هێڵی 
بۆ راكێشاوە، لە سەرووی هەموویانەوە هۆكاری كۆمەڵایەتی، 
لەوێوەش خێزان و كۆمەڵگ������ە وایانكردووە ئافرەتان نەتوانن وەك 
پێویست لە شوێنی بڕیارداندا تواناكانیان بەدەربخەن، لە كاتێكدا 
توانا هزری و جەستەییەكانی خود، - بە نێر و مێ - پێویستیان 
بە گەش������ەپێدانە.« وتیشی: »چەندین رێكخراوی حكوومی و 
ناحكوومی هەن كە باوەڕیان بە توانای ئافرەت وەكو تاك هەیە 
و ئامانجیان پێشخس������تن و گەشەپێدانی ئافرەتە بۆ گەیشتن بە 
ئامانجەكانی������ان، بوونی خولی فێ������ركاری مانای ئەوە نییە كە 
ئافرەتی بە توانامان نیی������ە، بەڵكو بە پێچەوانەوە ئافرەتی زۆر 
بەتوانا و كارامەمان هەیە، كە شوێنپەنجەیان لەسەر لاپەڕەكانی 
مێژووی پڕ س������ەروەریمان دیارە، راس������تە هەندێك لە خولەكان 
پیش������ەیین، بەڵام بەش������ێك لە ئافرەتان بۆ باشتركردنی ئاستی 
بژێوی ژیانیان پێویس������تیان بەمجۆرە خولان������ە هەیە، تەنانەت 
ل������ە وڵاتانی ئەوروپ������اش رۆژانە خولی فێ������ركاری بە هەموو 
ئاستەكانیەوە دەكرێنەوە، هەر لە فێركردنی چێشتلێنان تا خولی 
زانس������تی بۆ ئافرەتان دەكەنەوە. ناكرێ خۆمان لەگەڵ وڵاتانی 
زۆر پێشكەوتوو بەراورد بكەین، ئێمە جارێ وڵاتێكی سەربەخۆ 
نین و هەرێمێكین لە پرۆسەی پێشكەوتن و هەنگاونانداین، كە 
دوژمنانم������ان هەر رۆژەو قەیرانێكمان بۆ دروس������ت دەكەن، بۆیە 
ناتوانین بە خواس������تی خۆمان و بە ش������ێوەیەكی باش سوود لە 
ئەزموونی وڵاتانی پێش������كەوتوو وەربگرین، بۆیە دەكرێ ش������تە 
باشەكانی تەكنەلۆژیا ببێتە خولێكی فێركاری باش بۆ گەشەدان 
بە توانا مرۆییەكان بۆ گەیشتن بە كۆمەڵگەیەكی یەكسانخواز 
و پێش������كەوتوو كە لە جیاوازی رەگەزی و بێبەشكردنی ئافرەت 

لە پۆستە باڵاكانی دەسەڵات دوور بێت.« 

دەكرێ شتە باشەكانی 
تەكنەلۆژیا ببێتە خولێكی 

فێركاری باش بۆ گەشەدان بە 
توانا مرۆییەكان بۆ گەیشتن 
بە كۆمەڵگەیەكی یەكسانخواز 
و پێشكەوتوو كە لە جیاوازی 

رەگەزی و بێبەشكردنی ئافرەت 
لە پۆستە باڵاكانی دەسەڵات 

دوور بێت

 لە كاتێكدا توانا هزری و 
جەستەییەكانی خود، - بە 
نێر و مێ - پێویستیان بە 

گەشەپێدانە، كەچی خێزان و 
كۆمەڵگە وایانكردووە ئافرەتان 

نەتوانن وەك پێویست لە 
شوێنی بڕیارداندا تواناكانیان 

بەدەربخەن 

ئافرەتێكی ئەنفالكراوی گەرمیانی:

گەرمی������ان جگە لەوەی كە وێنەیەكی زۆر جوانی پێكەوەژیانی ئاش������تییانەی لە كوردس������تان وێنا كردووە، لە 
ڕووی نەتەوەیی و جوگرافیش������ەوە دەڤەرێكی گرینگە بۆ كورد و خەڵكی ئەو ناوچەیە ڕۆڵێكی بەرچاویان لە 
شۆڕش������ەكانی كوردستاندا هەبووە و پێشمەرگە و شۆڕش������گێڕی زۆریان پێشكەشی بزاڤی رزگاریخوازی كورد 
كردووە. هەر ئەوەش وایكردووە كە لە پاش ئەنفالی بارزانییەكان، رژێمی رووخاوی بەعس ش������اڵاوە بەدناوەكەی 
ئەنفال رووبەڕووی خەڵكی وڵاتپارێزی گەرمیان بكاتەوە. ئەو تاوانە وەحش������یگەرانەیەی سەدامییەكان هەزاران 
دایكی جەرگ سووتاو و ئافرەتی بێ هاوسەر و بێ رۆڵە كراوی تا هەنوكەش لە چاوەڕوانی و تاسەبارییەكی 
دڵتەزێندا هێشتووەتەوە. یەكێك لەو ئافرەتانەش سەرەڕای باسكردنی بەسەرهاتی مەینەتباری خۆی بۆ گوڵان، 

جەخت لەوە دەكاتەوە كە تاوانەكانی داعش بەرامبەر بە كوردانی ئێزیدی برینی ئەنفالی نوێ كردووەتەوە.

تاوانەكانی داعش بەرامبەر بە كوردیی ئێزیدی و 
كارەساتی شنگال برینی ئەنفالی نوێ كردەوە

نەعیمە مەنس������وور ئافرەتێكی تەمەن 57 ساڵە و كاتێك 
باس������ی تاوانی ئەنفال دەكات، دڵە پ������ڕ نەفرەتەكەی، چاوە 
چاوەڕوانەكانی دێنێتە لەرزە و دەنك دەنك مرواری فرمێسك 
بە سەر گۆنای دایكانەیدا گلار دەكاتەوە. وەك خۆی باسی 
دەكات هێش������تا تەمەنی لە 30 ساڵ تێنەپەڕیبوو، كە باوك 
و دوو برای و هاوس������ەرەكەی و ك������وڕە مێرمنداڵەكەی بەر 
پرۆسەی بەدناوی ئەنفال كەوتوون. ئەو یەكێكە لەو هەزاران 
كەس������ەی كە بەر تاوانە گەورەو ترسناكەكانی »رژێمی لە 
گۆڕنراوی بەعس« كەوت������ووە. ژیانی ئەو خاتوونە پڕە لە 
میلودرامای دڵتەزێن و كۆس������تەكانی ژیانی تا ئێستا رێی 
پێنەداوە، جلوبەرگێكی جگە لە رەنگی رەش لەبەر بكات.

نەعیمە لە كاتی گێڕانەوەی بەس������ەرهاتی خۆیدا، پەیتا 
پەیتا فرمێسكەكانی چاوی دەسڕێتەوە و چەند جارێك هەر 
دوو دەس������تی بەرەو ئاسمان بەرز دەكاتەوە و دەڵێت: »خوای 
گەورە وەك چۆن تۆڵەی ئەنفالی كوردی لە سەدام كردەوە، 
ئەوهاش دەستی تۆڵەی بگاتە ملی سەرۆكی داعشەكان و 
بە دەستی شنگالییەك بیخنكێنێت.« جەختیش لەوە دەكاتەوە 
كە كەس������وكاری ئەنفالكراوەكان زۆر ب������اش لە مەینەتی و 
قوربانییانی دەستی وەحشەكانی داعش تێدەگەن و هاوكات 
لە ناو هەنیس������كی گریاندا دەڵێت: »م������ن باش دەزانم ئەو 
خوشكە ئێزیدییانەمان كە باوك و برا و كەسوكاریان رەشەكوژ 
كراون، ئێس������تا چ حاڵێكی������ان هەی������ە، تاوانەكانی داعش 
بەرامبەر بە كوردانی ئێزیدی و كارەس������اتی شنگال برینی 

ئەنفالی ب������ۆ ئێمەش نوێ كردەوە«.  بەمجۆرەش باس������ی 
بە س������ەرهاتی خۆی دەكات: »پێموایە س������ەرەتای مانگی 
نیس������انی ساڵی 1988 بوو كە جەیشی عێراقی بە تۆپ و 
تەیارە، هێرش������یان كردە سەرمان. ئەو كات من و خێزانەكەم 
و ماڵ������ی باوكم هەموو پێك������ەوە گوندەكەمان چۆڵ كرد و 
چووینە ش������ارۆچكەی سەنگاو. بەعس������ییەكان بە شۆفڵ 
زۆربەی گوندەكانیان دەڕووخاند، حكومەت دەس������تگیریان 
كردین و رەوانەی )س������مود(«یان كردین، لەوێ پیاوەكانیان 
لێ جیاكردینەوە، ئافرەتەكانیشیان بەرەو نوگرە سەلمان نارد، 
دۆخی تەندروس������تیمان زۆر خراپ ب������وو، زۆر خەڵك لەبەر 
ئ������ەو دۆخە خراپە گیانیان لە دەس������تدا، زۆرێك لە ئافرەتان 
منداڵەكانی������ان لەبەر چاوی خۆیان گیانیان لە دەس������ت دا، 
كەسیش نەیزانی تەرمەكانیان لە كوێ  ناشت. زیندانەكە پڕ 
بوو لە ژن و منداڵ، ئۆتۆمبێلی س������ەربازی هەبوو، پێیان 
دەگوت »ئیڤا«، هەر كات یەكێك لەو ئۆتۆمبێلانە دەهاتە 
»نوگرەسەلمان«، دەمانزانی ئەوە هەر كوردە لێقەوماكەیە و 
دەیانهێنن و زیندانییان دەكەن، بەڵام نەماندەزانی بەش������ێكی 
زۆریان دەبنە خۆراكی س������ەگە ه������ارەكان، بە چاوی خۆم 
بینیومە كە كوژراوەكان لە بن بس������تێ خاك دەش������اردرانەوە 
و دواتر س������ەگە هەرەكان كە لە بەعس������ییەكان هارتر بوون، 
خاكەكەیان هەڵدەدایەوە و كەڵپەیان لە تەرمەكان گیر دەكرد 

و دیانخواردن«.
وەك نەعیمە باسیكرد، ئەو كات ژمارەی بەندكراوەكان »4 

ئۆتۆمبێلی سەربازی هەبوو، پێیان دەگوت 
»ئیڤا«، هەر كات یەكێك لەو ئۆتۆمبێلانە 

دەهاتە »نوگرەسەلمان«، دەمانزانی ئەوە هەر 
كوردە لێقەوماكەیە و دەیانهێنن و زیندانییان 

دەكەن، بەڵام نەماندەزانی بەشێكی زۆریان دەبنە 
خۆراكی سەگە هارەكان

بۆ 5« هەزار كەس دەبوون، زۆربەشیان لە چارەنووسی 
خێزان������ی خۆیان ئاگادار نەبوون. ئ������ەوەی زۆر ئازاری 
ئەو ئافرەتە دەدات و لە بیرەوەرییەكانی ناس������ڕدرێتەوە، 
دڕندەیەكە لە پێس������تی مرۆڤدا ب������ە ناوی »حەجاج«، 
س������ەبارەت بەو بوون������ەروەش دەڵێ������ت: »زۆر كەس لە 
قاعەك������ەی ئێمە بوونە قوربان������ی بڕیارەكانی حەجاج، 
ئەو بەعس������ییە پیسە رەحمی بە كەس نەدەكرد، ئافرەتە 
گەنجەكانی بۆ بەرپرس������انی خۆی دەبرد، تەعەددای 
ل������ە زۆر ئافرەت كرد، زۆر كچی گەنجیش هەبوون كە 
بە هۆی ئەو نامەردە، خۆیان كوش������ت. ئەو ناپیاوانی 
بەتەمەنی لە بەر هەت������او رایدەگرتن بۆ ماوەی چەند 
كاتژمێر ل������ە رۆژێكدا، ئازار و ئەش������كەنجەی زۆری 
دەستگیركراوەكانی دەدا، بە هەر حاڵ دوای دەرچوونی 
لێبوردنی گشتی بە وەجبات بەرمانیان دا. بەڵام دوای 
رزگاربوونیش������مان لەو دۆزەخە، تازە كێشەكان دەستی 
پێدەكرد، ئێمە سەرپەرش������تی خێزانمان نەماوبوو، دەبووا 
خۆم������ان نانی خۆمان و خێزانەكانمان پەیدا بكەین. من 
باوك و دوو برا و شووەكەم و كوڕە تاقانەكەم، بێ سەر و 
شوێن كرابوون، یەكێك دەیگوت ماون، یەكێك دەیگوت 
ك������وژراون، تا ئێس������تاش من چاوەڕوان������ی هەواڵێكی 

ئەوانم.«
ئ������ەوە دواقس������ەی نەعیمە بوو. چیدی فرمێس������ك 

دەرفەتی قسەكردنی پێنەدا.


